
Andika maneno yasiyopungua 250 juu ya mojawapo ya haya yafuatayo.

1.

Umerejea kutoka safarini kwa mojawapo wa miji mikubwa barani Afrika. Kwenye safari hii
uligundua kuwa kulikuwa na watoto wengi wanaoishi barabarani, jambo ambalo lilikutatiza sana.
Andika mawazo yako juu ya hali ya maisha ya watoto hawa huku ukiyalinganisha na yako.

Kwenye semina ya vijana barani Afrika, umeulizwa kuzungumza juu ya mada ‘Tamaduni za Kiafrika
ni pingamizi kwa maendeleo ya Afrika’. Andika hotuba yako kuiunga au kuipinga kauli hii.

Kama mmojawapo wa wanafunzi wanaochukua somo la jiografia, hivi majuzi ulihudhuria semina juu
ya umuhimu wa kuikuza sekta ya utalii kwa minajili ya kuumarisha uchumi wa nchi yako. Andika
ripoti kwa mwalimu wako wa Jiografia ukielezea vivutio mbalimbali vya utalii nchini mwako na njia
ambazo zinaweza kutumika kuvihifadhi.

Hivi majuzi, mkuu wa shule yako alitoa maagizo juu ya njia mbalimbali ambazo wanafunzi wanaweza
kutumia kuondoa uchovu wa akili wakati wa mitihani. Huku ukitumia mifano mbalimbali elezea
baadhi ya njia hizi.

